
Wythnos Ymwybyddiaeth o Dwyll: helpu elusennau i drechu twyll

Diweddariad digidol: 12 cwestiwn i’w gofyn am weithredu’n ddigidol

Gall twyll fod yn risg mawr i 
elusennau a gall fod ar sawl ffurf 
wahanol - o seiberdwyll i dwyll 
codi arian a thu hwnt. Ar 24 Hydref 
byddwn yn lansio gwefan newydd 
sbon, www.charitiesagainstfraud.
org.uk i roi canllawiau arfer da a 
chyfeiriadau defnyddiol i elusennau 
i’w helpu yn y frwydr yn erbyn twyll.

Bydd lansio’r wefan, gyda chymorth 
aelodau o Grŵp Atal Twyll y Sector 
Elusennol yn nodi dechrau Wythnos 
Ymwybyddiaeth o Dwyll Elusennau 
genedlaethol gyntaf y sector. 
Rhwng 24 a 28 Hydref, byddwn yn 
cydweithredu â’r Panel Ymgynghori 
ar Dwyll mewn ymgyrch benodol i 
godi ymwybyddiaeth a gwella gallu 

ymddiriedolwyr i atal twyll. Os oes 
unrhyw gynghorion da a chyngor 
arfer gorau gennych ar gyfer trechu 
twyll y byddech yn hapus i’w rhannu 
ar y wefan newydd, neu ymholiadau 
cyffredinol am ein rhaglen atal 
twyll, cysylltwch ag Alan Bryce yn y 
Comisiwn Elusennau.

Wrth i ni annog defnyddwyr i ffeilio cyfrifon a gohebu â 
ni ar-lein, rydym am dawelu meddyliau’r ymddiriedolwyr 
hynny sy’n teimlo’n llai cysurus yn defnyddio systemau 
digidol bod cymorth ar gael iddynt. Rydym am eu helpu 
nhw hefyd i sylweddoli’r buddion strategol a daw i’w 
helusen trwy weithredu’n ddigidol.

Ar y cyd â Grant Thornton a Zoe Amar Communications, 
lluniwyd rhai cwestiynau allweddol i ymddiriedolwyr 
sy’n ystyried gweithredu’n ddigidol. Wrth gwrs, dydyn 
nhw ddim yn rhoi sylw i bob agwedd, ond os hoffech 

chi wybod sut y gall gweithredu’n ddigidol ychwanegu 
gwerth at eich elusen chi, ond nid ydych yn siŵr ble i 
ddechrau, edrychwch ar y teclyn newydd.

Rydym wedi ymrwymo i ddarparu gwasanaethau 
digidol effeithlon, hawdd eu defnyddio hefyd a byddwn 
yn cyhoeddi arolwg newydd cyn bo hir yn gofyn i 
ddefnyddwyr am eu hadborth a ble y gallwn ni wella o 
ran darparu gwasanaethau digidol a phrofiad cyffredinol 
defnyddwyr. Cadwch lygad ar ein tudalennau cyfryngau 
cymdeithasol a’r hafan i gael rhagor o wybodaeth.

Ydy’ch manylion cyswllt yn gyfredol?
Cymerwch eiliad i fewngofnodi ar ein porthol ar-lein a gwneud yn siŵr bod y manylion cyswllt cywir gennym - 
gan gynnwys cyfeiriad e-bost - ar gyfer cysylltiadau a enwir eich elusen.

Ymgynghoriad newydd: rhoi gwybod i’r Comisiwn am ddigwyddiadau difrifol

Elusennau cryfach trwy arweinyddiaeth dda: Wythnos yr Ymddiriedolwyr 2016

Cymryd camau cynnar i reoli anawsterau ariannol

Un o rolau allweddol ymddiriedolwyr 
yw canfod a rheoli digwyddiadau 
difrifol a allai fod yn risg i’r elusen a’i 
henw da; mae’r cyfrifoldeb hwn yn 
cynnwys paratoi adroddiad amserol 
i’r Comisiwn, dweud wrthym beth 
sydd wedi digwydd a phryd, pwy 
ar y bwrdd ymddiriedolwyr sy’n 
gwybod amdano a pha gamau sy’n 
cael eu cymryd i ddelio ag ef. Mae 
rhoi gwybod i ni am y digwyddiadau 
hyn yn dangos bod yr ymddiriedolwyr 
wedi nodi’r risg ac yn cymryd camau 

priodol i wella’r sefyllfa, ac mae’n 
golygu ein bod yn ymwybodol o’r 
problemau a allai fod yn effeithio ar 
y sector ehangach gan roi cyfle i ni 
gyhoeddi rhybuddion amserol neu 
ganllawiau i rybuddio elusennau eraill.

Fodd bynnag, gwyddom y gall 
ymddiriedolwyr fod yn ansicr sut a 
phryd i adrodd am ddigwyddiadau, 
felly rydym wedi diweddaru ein 
canllaw i elusennau, ‘Beth i’w wneud 
os aiff rhywbeth o’i le: Adrodd am 
ddigwyddiadau difrifol’ a’i gyhoeddi 

ar gyfer ymgynghoriad cyhoeddus 
3 mis. Croesawn sylwadau ar 
y canllaw gan ymddiriedolwyr, 
staff elusennau, gwirfoddolwyr, 
cynghorwyr proffesiynol a’r rhai 
sydd â budd proffesiynol yn y sector 
elusennol. Rhaid i adroddiadau am 
ddigwyddiadau difrifol gael eu hanfon 
yn brydlon i’r Comisiwn trwy RSI@
charitycommission.gsi.gov.uk. 
Ein cyngor yw - os ydych yn ansicr, 
dywedwch wrthym amdano!

Mae ymddiriedolwyr yn chwarae rôl hollbwysig mewn 
cymdeithas, yn rhoi eu hamser i sicrhau bod elusennau’n 
cael eu rhedeg yn dda ac yn gwneud gwahaniaeth 
bob wythnos. Bob blwyddyn, bydd Wythnos yr 
Ymddiriedolwyr yn dathlu’r gwaith gwych y mae 
ymddiriedolwyr yn ei wneud ac yn tynnu sylw at y 
cyfleoedd i bobl o bob lliw a llun i gymryd rhan. Eleni 
bydd Wythnos yr Ymddiriedolwyr yn cael ei chynnal ar 
7-13 Tachwedd a’r thema fydd ‘Elusennau cryfach trwy 
arweinyddiaeth dda’.

Mae uchafbwyntiau calendr digwyddiadau eleni	
yn cynnwys:

•	 3 Tachwedd - Digwyddiad ar y gyd rhwng yr 
Association of Chairs a’r Honorary Treasurers Forum - 

Cyfoethogi y perthynas rhwng y Cadeirydd 
a’r Trysorydd

•	 7 Tachwedd - Wythnos yr Ymddiriedolwyr: Inform, 
Inspire, Support Celebrate - digwyddiad gyda Third 
Sector Governance Forum yr Alban

•	 8 Tachwedd - gweminar Beth ddylai pob 
ymddiriedolwr ei wybod? gyda Sarah Atkinson o’r 
Comisiwn, sydd hefyd yn ymddiriedolwr elusen

Mae nifer o sefydliadau yn rhannu eu hadnoddau a’u 
hyfforddiant hefyd, yn fyw ac ar-lein, yn rhad ac am 
ddim. Edrychwch ar y wefan i gael adnoddau pellach ar 
gyfer recriwtio ymddiriedolwyr newydd, manylion ar 
sut i ddiweddaru eich gwybodaeth, a ffyrdd gwahanol 
o gymryd rhan, megis trefnu eich digwyddiad eich hun.

Ar ôl i sawl elusen gau yn ystod 
y misoedd diwethaf, cynhaliwyd 
rhaglen waith ragweithiol i brofi 
cydnerthedd y sector. Rydym 
newydd gyhoeddi 2 adroddiad sy’n 
tynnu sylw at y gwersi ehangach ar 
gyfer yr elusennau hynny a allai fod 
yn profi gofid ariannol.

Mae’r themâu allweddol a’r gwersi 
ehangach ar gyfer elusennau eraill	
yn cynnwys:

•	 gall ymddiriedolwyr sy’n	
cymryd camau cynnar, ymarferol 
i nodi a rheoli eu hanawsterau 

ariannol gael canlyniadau gwell 
i’w helusennau a lleihau’r risg	
i fuddiolwyr

•	 mae gan elusennau sawl opsiwn 
gwahanol i’w harchwilio gan 
gynnwys y posibilrwydd o uno a 
chydweithredu ag elusennau eraill 
ac arallgyfeirio ffrydiau incwm 
i gael canlyniadau cadarnhaol a 
darparu’r gwasanaeth gorau i’r 
rhai sydd ei angen

•	 mae’r rhagolygon ar gyfer dyfodol 
elusennau yn parhau’n heriol; 
mae’n rhaid i ymddiriedolwyr fod 

yn effro i’r risgiau o ofid ariannol 
a’u rheoli’n weithredol

Rydym yn parhau i weithio gyda 
chyrff sector ac arbenigwyr eraill 
i ddiweddaru ein canllawiau ac 
ystyried ffyrdd newydd o baratoi 
ymddiriedolwyr a staff yn well i 
ddelio ag anawsterau ariannol. 
Mae ein canllawiau ar reoli 
anawsterau ariannol yn rhoi cyngor 
ar sut i leihau’r risg o ansolfedd, a 
gall elusennau hefyd ystyried ein 
canllawiau ar Gydweithredu ac uno.

Oes polisi cronfeydd wrth gefn digonol gennych yn ei le?

Llawlyfr codi arian newydd gan y Sefydliad Codi Arian

Gwneud buddsoddiadau cymdeithasol doeth

Nodyn atgoffa: gwnewch yn siŵr eich bod yn ffeilio’ch cyfrifon mewn pryd!

Rhan o ddyletswydd ymddiriedolwyr 
yw osgoi rhoi eich elusen mewn 
sefyllfa lle mae’n agored i risg 
ormodol. Os oes cronfeydd wrth 
gefn iach gan eich elusen bydd 
mewn sefyllfa well i allu delio 
â risg ariannol. Mae’n rhaid i 
ymddiriedolwyr elusen baratoi 

adroddiad blynyddol ar gyfer pob 
blwyddyn ariannol sy’n cynnwys 
amlinellu eich polisi cronfeydd wrth 
gefn; mae hyn yn helpu i roi gwybod 
i’ch rhoddwyr a rhanddeiliaid eraill 
sut mae’ch elusen yn rheoli risg.

Mae’n rhaid i ymddiriedolwyr 
esbonio unrhyw bolisi ar gyfer 

cynnal cronfeydd wrth gefn a datgan 
y symiau o gronfeydd wrth gefn a 
ddelir. Os yw’r ymddiriedolwyr wedi 
penderfynu nad oes angen cadw 
cronfeydd wrth gefn, mae’n rhaid 
iddynt ddatgan y ffaith hon a rhoi 
rhesymau am eu penderfyniad.

Pan ddiweddarwyd ein canllawiau codi arian yn 
gynharach eleni, roedd nifer o elusennau hefyd wedi 
gofyn am gyngor mwy ymarferol, o ddydd i ddydd i 
ymddiriedolwyr ar godi arian.

Rydym yn falch bod y Sefydliad Codi Arian, NCVO, CFG	
ac ACEVO wedi cyhoeddi llawlyfr i ymddiriedolwyr	
yn ddiweddar sy’n cynnig ‘ymagwedd rhoi egwyddorion 
ar waith’ gyda throsolwg manwl o faterion megis 

datblygu strategaeth codi arian, dewis dulliau codi arian a 
dulliau gweithio effeithiol rhwng ymddiriedolwyr a staff 
codi arian.

Gobeithio y bydd y 2 ddarn yma o gyfarwyddyd yn ategu 
ei gilydd ac yn rhoi’r wybodaeth y mae ei hangen ar 
ymddiriedolwyr a staff elusennau i oruchwylio materion 
codi arian ac ateb yr heriau y gallant eu hwynebu wrth 
gael hynny’n iawn.

Pan fydd elusennau yn gwneud 
buddsoddiad cymdeithasol maent yn 
buddsoddi eu harian mewn ffordd 
sy’n hyrwyddo eu nodau ac yn 
gwneud elw ariannol. Gall fod yn arf 
bwysig i helpu elusennau i wneud y 
mwyaf o’u harian ac mae llawer yn 
awyddus i fanteisio ar ei botensial.

Yn dilyn y pŵer statudol newydd 
i elusennau wneud buddsoddiadau 
cymdeithasol, cyhoeddwyd 
ein canllawiau diweddaraf i 
ymddiriedolwyr am fuddsoddiadau

cymdeithasol. Mae’r ddeddfwriaeth 
newydd yn rhoi dyletswyddau 
penodol ar ymddiriedolwyr sy’n 
ystyried gwneud buddsoddiadau 
cymdeithasol, gan gynnwys:

•	 ystyried a ddylid ceisio cyngor 
neu beidio

•	 cael ac ystyried unrhyw gyngor 
o’r fath

•	 bodloni eu hunain ei fod er	
lles yr elusen i wneud y 
buddsoddiad cymdeithasol

•	 adolygu buddsoddiadau 
cymdeithasol eu helusen o bryd 
i’w gilydd

Rydym hefyd yn cefnogi ymgyrch 
GET INFORMED Big Society Capital 
i helpu i godi ymwybyddiaeth a 
dealltwriaeth ymysg ymddiriedolwyr 
elusen o’r risgiau a’r cyfleoedd 
a gynigir gan fuddsoddiadau 
cymdeithasol. Dylai’r adnoddau 
am ddim ynghyd â’n canllawiau 
diweddaraf helpu ymddiriedolwyr i 
wneud penderfyniadau craff a chall 
yn y maes hwn sy’n datblygu.

Mae elusennau sydd ag incwm o fwy na £25,000 a phob 
SCE 10 mis o ddiwedd eu blwyddyn ariannol i ffeilio eu 
cyfrifon a’u ffurflen flynyddol gyda ni. Felly, os yw’ch 
blwyddyn ariannol yn dod i ben ar 31 Rhagfyr, mae’n 
rhaid i chi anfon eich cyfrifon a ffurflen flynyddol 
atom erbyn 31 Hydref. Mae’n drosedd i beidio ag anfon 
eich cyfrifon ac mae’n aml yn arwydd o broblemau 
llywodraethu ehangach.

Y ffordd gyflymaf a hawsaf o anfon cyfrifon yw gwneud 
hynny ar-lein. Mae’n cymryd 20 munud i wneud hynny, 
ac mae fideo tiwtorial ar gael gyda chamau hawdd eu 
dilyn ar ffeilio cyfrifon. Os ydych yn elusen fach, gallwch 
ddefnyddio templedi o gyfrifon ac adroddiadau 
blynyddol a gyhoeddwyd yn ddiweddar.

Astudiaeth achos: ehangu amcanion elusennol i helpu preswylwyr gyda gofal hirdymor

Cyngor ar newid strwythur eich elusen

Sicrhau bod eich ymddiriedolwyr yn gyfreithiol gymwys i weithredu

Mae rhan helaeth o’r gwaith a wnawn yn y Comisiwn 
yn ymwneud â galluogi elusennau i weithredu’n fwy 
effeithiol mewn amgylchedd cymhleth sy’n newid yn 
gyson. Un enghraifft ddiweddar oedd ein gwaith gydag 
Ysbyty St Nicholas sydd wedi darparu llety elusendy ers 
y 13eg ganrif.

Y llynedd gofynnodd yr ymddiriedolwyr i ehangu 
amcanion yr elusen er mwyn iddi allu rhoi cymorth 
ariannol i fuddiolwyr pan na allant fyw yn yr elusendai 
mwyach, gan fod y posibilrwydd o fod angen gofal 
nyrsio drud yn achos mawr o bryder i nifer o breswylwyr. 
Gallai’r elusen fforddio gwneud hyn. Penderfynwyd bod 

y newid yn ysbryd y dibenion presennol ac yn agos iawn 
i amcanion gwreiddiol yr elusen. O ganlyniad, erbyn hyn 
gall Ysbyty St Nicolas helpu eu buddiolwyr yn y tymor 
hwy a rhoi tawelwch meddwl i’w preswylwyr.

Mae nodau’r elusen wedi’u hamlinellu yn ei dogfen 
elusennol. Os yw’r nodau hyn wedi dyddio, mae 
dyletswydd ar yr ymddiriedolwyr i geisio newid y 
dibenion i sicrhau bod yr elusen yn parhau i fod yn 
effeithiol. Os ydych yn rhedeg elusen ac yn awyddus 
i newid ei hamcanion, darllenwch ein canllawiau i 
gynlluniau neu cysylltwch â’n tîm caniatâd.

Ydych chi’n elusen anghorfforedig 
sy’n ystyried newid strwythur 
eich elusen, neu’n gorff mantell	
sy’n helpu’r elusennau sy’n aelodau	
i gorffori?

Mae ein canllawiau yn tynnu sylw at 
yr hyn y mae angen i chi ei wneud, 
pryd a sut, ac mae’n cynnwys rhestr 
wirio syml i’ch helpu i gymryd y 
camau cyn-gofrestru angenrheidiol. 
Mae rhai cynghorion da yn cynnwys:

•	 rhoi trefn ar eich busnes chi yn 
gyntaf - mae’n bwysig sicrhau	
bod eich ffurflen flynyddol a 
chyfrifon diweddaraf wedi cael 
eu hanfon i’r Comisiwn os yw’n 
gymwys, a bod unrhyw faterion 
i’w trafod a gafodd eu codi yng 
nghyfarfodydd yr ymddiriedolwyr 
neu gyda’r Comisiwn wedi cael 
eu datrys, cyn gwneud cais i 
gofrestru’r elusen newydd; ni 
fyddwn yn cofrestru’r elusen 

newydd os oes materion i’w 
trafod â’r elusen anghorfforedig

•	 cynllunio ar gyfer y newid a 
gwneud cais ymhell ymlaen 
llaw - rydym yn gweld nifer 
fawr o geisiadau ymgorffori yn y 
cyfnod yn arwain at ddiwedd y 
flwyddyn galendr; os hoffech chi 
gofrestru’r elusen newydd naill ai 
erbyn 31 Rhagfyr neu 31 Mawrth, 
gwnewch yn siŵr eich bod chi’n 
gwneud cais yn ddigon cynnar

Mae’r Ddeddf Elusennau yn anghymhwyso rhai pobl rhag 
gweithredu fel ymddiriedolwyr. Er gwaethaf bwriadau da, 
nid yw rhai ymddiriedolwyr yn ymwybodol y gallan nhw 
neu eu cydweithwyr fod yn gweithredu’n anghyfreithlon. 
Er enghraifft, ni allwch fod yn ymddiriedolwr os ydych 
wedi cymryd Cytundeb Gwirfoddol Unigol (IVA), yn 
fethdalwr nas rhyddhawyd, mae euogfarn heb ei disbyddu 
gennych am drosedd sy’n cynnwys anonestrwydd neu 
dwyll, neu rydych wedi’ch anghymhwyso rhag bod yn 
gyfarwyddwr cwmni.

Yn y rhan fwyaf o achosion rydych chi’n cyflawni trosedd 
os ydych chi’n gweithredu fel ymddiriedolwr tra’ch bod 
chi’n anghymwys, a gall y penderfyniadau rydych chi’n 
cymryd rhan ynddynt fod yn annilys. Dylai elusen gymryd 

camau rhesymol i sicrhau bod yr ymddiriedolwyr yn 
gymwys i weithredu a chyn penodi ymddiriedolwr newydd 
- dylai’r bwrdd gael datganiad ganddynt nad ydynt wedi’u 
hanghymhwyso, chwilio’r gofrestr o ymddiriedolwyr a 
ddiswyddwyd, a gwirio’r gofrestr ansolfedd.

Os ydych yn gwybod eich bod yn gweithredu fel 
ymddiriedolwr pan fyddwch wedi’ch anghymhwyso, 
mae’n rhaid i chi ymddiswyddo o’ch rôl a sicrhau bod yr 
elusen yn diweddaru manylion yr ymddiriedolwyr.

Bydd y meini prawf a ddefnyddir i anghymhwyso 
ymddiriedolwyr yn cael eu hestyn y flwyddyn nesaf; 
cadwch lygad ar Newyddion y Comisiwn Elusennau i gael 
diweddariadau pellach ar yr hyn y mae angen i chi wybod.

Am gadw i fyny â’n newyddion, canllawiau a digwyddiadau? Gwnewch yn siŵr eich bod yn ein 
dilyn ni ar Twitter @ChtyCommission, LinkedIn, and sign up to our blog

Withdrawn on 20 October 2020 as it is over 2 years old.

